
Marau: Te Reo Rangatira 

Kaupae: 2 

Ngā Paerewa Paetae: 91777, 91779, 91780 
 

91777: Te whakarongo ki ngā tohunga reo 

Tirohanga 
He take tonu te hapa wetereo, te āta hanga i ngā rerenga e tika ana, ā, i ngā rerenga e 
hāngai ana hoki. 

Pūrongo paerewa paetae 

Ko ngā ākonga i eke ki te Paetae i te paerewa paetae nei: 

• i mahia ki taua taumata, arā he whakaputa noa iho nei i tana whakautu mō ngā pātai e 
toru 

• kāre he tino taunakitanga, kāre hoki he tino whakaaro ka tukuna. 

Ko ngā ākonga Kāore i whiwhi i te paerewa paetae nei: 

• kāre i te tino mōhio ki te kōrero, ā, kāre hoki rānei i te pīrangitia ki te whakautu 
• kua kōrero kētia mō kaupapa kē atu 
• kei te takiwā o te kimikimi noa iho nei i tana whakautu 
• kāre kau he whakautu i te tino hāngai ki te pātai 
• he iti pea ngā kupu. 

Ko ngā ākonga i eke ki te Kaiaka i te paerewa paetae nei: 

• he tino pai ēnei whakautu ki te taumata e tika ana, he hua, he take, he kiko; engari,  
nā te iti noa o te whakautu te take kāre i eke ki taumata kē atu 

• ko ētahi atu, he tino pai tonu, engari kāre pea i whakaoti pai atu i tana whakautu 
i tino pai te tīmatanga o tana whakautu, ā, ka mutu i reira. 

Ko ngā ākonga i eke ki te Kairangi i te paerewa paetae nei: 

• he rawe ngā whakautu, whai take, whai hua, i tukuna he tauira, he taunakitanga hoki 
hei whakanikoniko i te whakautu 

• i āta wete i te kōrero, kātahi ka whakatakotoria ki te pepa tana whakautu – nā reira  
he tohu tērā i whai whakaaro te akonga, ā i āta whakarite i tana whakaō 

• he mōhio nōna hoki ki ētahi hītori o Aotearoa, ki a Parihaka hoki 
• i whakakīkī rawa ngā whārangi ki ana kupu mō te kaupapa, arā ko te rangatira. 



 

 

91779: Te pānui i ngā tuhinga tawhito 

Tirohanga 
He take tonu te hapa wetereo, te āta hanga i ngā rerenga e tika ana, ā, i ngā rerenga e 
hāngai ana hoki. 

Pūrongo paerewa paetae 

Ko ngā ākonga i eke ki te Paetae i te paerewa paetae nei: 

• i mahia ki taua taumata, arā he whakaputa noa iho nei i tana whakautu, kāre pea i te 
tino whai take, i te whai hononga ki te horopaki o te aromatawai nei, arā ko te 
kaupapa o te tuhinga tawhito 

• he whakaputa noa i ōna whakaaro, ā, he tika tonu; he tāruatanga noa iho nō te 
aromatawai, ā, kāore he kupu whakanikoniko, kāore hoki he taunakitanga e hāngai 
ana ki te kaupapa.  

Ko ngā ākonga Kāore i whiwhi i te paerewa paetae nei: 

• kāre i te tino mōhio, i te tino hono rānei ki te kōrero, ā, kāre hoki rānei i te pīrangitia 
ki te whakautu 

• kei te takiwā o te kimikimi noa iho nei i tana whakautu 

• kāre kau he whakautu i te tino hāngai ki te pātai 
• kāre kau he whakautu ki ngā pātai katoa.  

Ko ngā ākonga i eke ki te Kaiaka i te paerewa paetae nei: 

• he tino pai ngā whakautu, he hua, he take, he kiko, he taunakitanga ki te taumata e tika 
ana; engari, nā te iti noa o te whakautu te take kāre i eke ki taumata kē atu 

• ko ētahi, i tino pai te tīmatanga o tana whakautu, ā, ka mutu i reira. 

Ko ngā ākonga i eke ki te Kairangi i te paerewa paetae nei: 

• he rawe ngā whakautu, whai take, whai hua, i tukuna he tauira, he taunakitanga hoki 
hai whakanikoniko i āna whakautu e toru ki te taumata e tika ana 

• i āta wete i te kōrero, kātahi ka whakatakotoria ki te pepa tana whakautu – nā reira he 
tohu tērā i whai whakaaro te akonga, ā i āta whakarite i tana whakaō 

• i whakakīkī rawa ngā whārangi ki ana kupu me ōna whakaaro mō te kaupapa o te 
tuhinga tawhito (i ngā wā o mua, ā mohoa ake nei). 

  



 

 

91780: Te tuhi korero whakaae rānei, whakahē rānei 

Tirohanga 
He take tonu te hapa wetereo, te āta hanga i ngā rerenga e tika ana, ā, i ngā rerenga e 
hāngai ana hoki. 

Pūrongo paerewa paetae 

Ko ngā ākonga i eke ki te Paetae i te paerewa paetae nei: 

• i mahia ki taua taumata, arā he whakaputa noa iho nei i tana whakautu, kāre pea i  
te tino whai take, i te tino whai hua ki tana i kōwhiri ai (tana kaupapa tuhituhi); he 
whakaae, he whakahē noa iho nei. 

Ko ngā ākonga Kāore i whiwhi i te paerewa paetae nei: 

• kīhai i tino whakaputa i ōna whakaaro mō te reo ki tana whakautu, ā, kīhai hoki i hāngai 
ki a ia anō 

• kāre he taunakitanga, kāre he kiko hai ārahi i ōna whakaaro ki tana tuhinga nei. 

Ko ngā ākonga i eke ki te Kaiaka i te paerewa paetae nei: 

• he tino pai ēnei whakautu ki te taumata e tika ana, he hua, he take, he kiko; engari, nā 
te iti noa o te whakautu te take kāre i eke ki taumata kē atu 

• kāre he taunakitanga i reira, kāre he hoki i te ruku ki ōna whakaaro hōhonu 
• ko ētahi atu, he tino pai tonu, engari kāre pea i whakaoti pai atu i tana whakautu 

i tino pai te tīmatanga o tana whakautu, ā, ka mutu i reira. 

Ko ngā ākonga i eke ki te Kairangi i te paerewa paetae nei: 

• i rawe ngā whakautu, whai take, whai hua, i tukuna he tauira, he taunakitanga hoki hai 
whakanikoniko i te whakautu ki te taumata e tika ana, arā ko ngā whakataukī me ngā 
kupu whakarite ērā 

• i āta wete i te kōrero, kātahi ka whakatakotoria ki te pepa tana whakautu – nā reira he 
tohu tērā i whai whakaaro te akonga, ā i āta whakarite i tana whakaō 

• ka mutu, i whakakīkī rawa ngā whārangi ki ana kupu me ōna whakaaro mō te reo, me 
te tuku hoki i ana tohutohu/ rautaki. 


